Татарстан Республикасы, Яр Чаллы шәһәре, 77нче «Теремкәй» балалар бакчасы
ПРОЕКТ
Үрмәкүч йомыркасының кузысы

Татар теле тәрбиячеләре:

Хафизова Фәйрүзә Файзрахман кызы

Хаҗиева Сәрия Рәшит кызы

Проектның актуальлеге
 Географик күзаллауларны, табигый күренешләрне, бионика серләрен яшь үзенчәлекләрен исәпкә алып, аңлаешлы, гади итеп, фәнгә нигезләп үз ана телендә уеннар аша аңлату мәктәпкәчә яштәге балаларны хәзерге заман яшәү шартларына әзерләүдә актуаль адым булып тора. Гади генә тикшеренүләр, тәҗрибәләр, күзәтүләр алып бару балаларның зирәклеген, фикерләү сәләтен, сөйләмен үстерә, әйләнә-тирәгә кызыксыну уята. Шулай итеп, кечкенә ачышлар ясала, балаларның киләчәккә омтылышы ныгый.

Максат
 Иҗади үсешнең нигезе буларак, күзәтүләр, иҗади эзләнүләр аркылы мәктәпкәчә яшьтәге балаларда дөньяви карашларны формалаштыру өчен шартлар тудыру.

Бурычлар
Балаларның иҗади мөмкинлекләрен үстерү; туган төбәккә, туган телгә мәхәббәт тәрбияләү, сүзлек хәзинәсен баету; өйрәнә торган фән- бионика белән кызыксыну уяту, дөньяны танып-белүгә кызыксынучан- сизгер мөнәсәбәт тәрбияләү; акыл эшчәнлеген анализлау, синтезлау, чагыштыру, гомумиләштерү ысулларын куллану.

Проектның төре: иҗади-тикшеренү.

Тормышка ашыру вакыты: 2 ай.

	Эш этаплары
	Тәрбияче эшчәнлеге
	Балаларның эшчәнлеге

	1 этап-

әзерлек
	Үрмәкүч йомыркасының кузысы турында

әңгәмә үткәрү, китаплар уку, рәсемнәр карау.
	Балаларның үрмәкүч йомыркасының кузысы турында фикер йөртүләре.

	2 этап

төп
	Балаларга макетны ясау алымы техникасын сайлауда булышу.
	Кисеп ябыштыру ярдәмендә кулчатыр һәм плащ макетларын ясау.

	3 этап-

соңгы
	Презентациягә әзерләнү.
	Ясаган макетларга презентация ясау.


Үрмәкүч йомыркасының кузысы

Үрмәкүч үзенең йомыркаларын саклау өчен бик нәзек hәм нәфис япма ясый. Бу йодрык кадәр кузы (кокон) кыңгырау чәчәгенә охшаган hәм ул астан ачыла. Үрмәкүч кузыны пәрәвез җепләре ясый торган материалдан эшли. Ләкин кузы аерым җепләрдән тормый, ә бердәм тышча хасил итә.Бу кузы үрмәкүчнең йомыркаларын явым-төшемнәрдән hәм артык дымлылыктан саклый.

Плащ
Без яңгырлы көнне урамга чыкканда, су үткәрми торган плащ киябез яки үзебез белән кулчатыр алабыз.

Үрмәкүч кузысының саклагыч тышчасы кебек ясалма материалдан тегелгән плащтан су агып төшә hәм кешене чылатмый.

Су үткәрмәүче түбәләр
Йортлар төзегәндә, биналарны яңгыр керүдән саклау өчен су этәргеч түбәләрнең булуы бик мөhим.




[image: image6.png]



PAGE  
2

